
Annotatsiya: Avlodlar ruhi bilan bog’lovchi muhim omil musiqada urma zarbli 

musiqa asboblari xisoblanadi. Jahon xalqlari musiqa madaniyatida urma cholg’u 

asboblarning o’rni beqiyosdir. Urma zarbli musiqa asboblari musiqiy asarning ritmini 

his qilishga mayoq vazifasini o’tay oladigan tanho - lider asbob hisoblanadi. Urma 

cholg’ularning zarbu-usullaridagi xilma-xil sadolari, inson ruhiyotiga ta’sir qiluvchi 

ilohiy qudratga ega ekanligi qadimdan ma’lum. Ehtimol, ularning inson hayotiga 

chuqur kirib borganligi ham, shu sabablidir. 

Abstract: Percussion musical instruments are considered an important factor 

connecting with the spirit of generations in music. Percussion instruments have an 

incomparable place in the music culture of the peoples of the world. Percussion 

musical instruments are a solitary leading instrument that can serve as a beacon to 

feel the rhythm of a musical piece. It has been known for a long time that the various 

sounds of percussion instruments have a divine power affecting the human psyche. 

Perhaps this is the reason why they have penetrated deeply into human life. 

Jahon xalqlari musiqa madaniyatida, jumladan, Markaziy Osiyo musiqiy 

hayotida urma zarbli cholg’ularning o’z o’rni bor. Urma cholg’ular uzoq tarixga ega 

bo’lib, ular asrlar davomida umumjamiyat rivojlanishining barcha bosqichlarida 

takomillashib, mukammallashgan shaklda bizgacha yetib keldi.  

Ilk nomusiqaviy cholg’ularning “Morfologik” va “Ergologik” ta’rifi: Urma 

cholg’ularning zarbu-usullaridagi xilma-xil sadolari, inson ruhiyotiga ta’sir qiluvchi 

ilohiy qudratga ega ekanligi qadimdan ma’lum. Ehtimol, ularning inson hayotiga 

chuqur kirib borganligi ham shu sabablidir.  

Odamzodning muntazam harakatlari muayyan usuliy tartibni tashkil etganligi 

natijasida urma cholg’ularning paydo bo’lishini ta’minlagan deyish mumkin. Urma 

cholg’ular sadolari yordamida inson ruhiy olamiga tegishli tahsirlarni o’tkazib 

kelishgan. Borliqning insonga ta’sirida insonning ichki ritmik-usuliy harakatlari ham 

muhim ahamiyatga egadir.  

Ritm madaniyati hayot boshlang’ich asoslaridan biri bo’lib, tarbiya jarayonida 

alohida o’rin egallaydi. Ritm muayyan shaxsiy yoki jamoaviy harakatlar 

mukammallashuvining boshlang’ich nuqtasi hisoblanadi. 

Ritm - musiqada ma’nodorlik, o’tkirlik, aniqlik, ta’sirchanlik asosiy 

vositalaridan biri hisoblanadi. Etnopsixolog B.Teplovning ta’kidlashicha, ritm 

hissiyoti musiqada ichki a’zolar bilan yondosh aloqadorlikda bo’lsa ham, u hali 

musiqaviy usuliy chekinmalaridan tashkil topmasdan faqatgina uning paydo 

bo’lishiga muhim sharoit yaratadi, xolos. Ya’ni, ritm musiqada muayyan his tuyg’u, 

zavq, hayajon maromini boshqaruvchi hodisa hisoblanadi. Demak, ritm hissiyoti 

nafaqat harakat, balki tabiiy tuyg’ularning mavjudligi bilan ahamiyatlidir. 

O.Apraksina ritm hissiyotini biror bir musiqiy faoliyat [xoh u qo’shiq, xoh 

cholg’ulardagi ijro yoki musiqa bastalash bo’lsin] uning amaliyotisiz bo’lishi 

mumkin emasligini ta’kidlaydi. S.Saidiy va A.Nazarovlarning fikrlariga ko’ra, "Ritm 

- ibtidoiy inson hayotining asosiy qat’iy turkumi bo’lib, jamoa faoliyatini 

birlashtiruvchi, unga uyg’unlik bag’ishlovchi yagona vosita hisoblangan. Ritm - 

nafaqat ijtimoiy jihatdan eng yuqori oliy shakliy vazifa, balki undan ham kengroq 

ma’naviy vazifalarni bajarib, insonni avlodlar ruhi bilan bog’lovchi muhim omil 

hisoblanadi”.  

Madaniyatning tobora rivojlana borishi natijasida odamzodga “Chapak”, “Qars”, 

“Tepgi”, ijrosi turli xil rasm-rusm, urf-odatlar ifodasi sifatida jalb etilib, bir necha 

musiqiy ritmlar negizini tashkil etgan, desa ham bo’ladi. Qars ijrolari yakka, guruhli 

tusda, hatto erkaklarning yog’och-tayoq qurollarida, qars - sado chiqarish uslublari 

turli xil bahodirona raqslarda ijro maqomini bajarish vazifasini ado etgan. 
“So’nggi Ashel” davrida ibtidoiy odamlarning urma cholg’ulari tarkibida 

“kunda cho’p”, “qovoq-cho’p”, “bambuk”, “paqqildoq” kabi cholg’ular o’rnida 

qo’llanilgan ashyolar ham mavjud bo’lgan. Bunday ashyolar yordamida erkaklar 

tomonidan turli ritmlar ijro etilib kelingan.  

Nog’ora cholg’usining tarixi (morfologik genezis): Ma’lumki, Markaziy Osiyo 

xalqlari orasida eng qadimgi va keng tarqalgan urma cholg’ulardan biri nog’oradir. 

Bu cholg’uning asta-sekin mazkur xalqlar, ularning qavm va qabilalari orasida paydo 

bo’lib, tarqalib ketishida ayollarning o’rni va xizmati katta bo’lgan. Muzlik bosqichi 

davrida yevropaning “Mustye” (fransiya g’ori) davrida g’orlar ichida yashab, o’z uy 

yumushlarini shu yerning o’zida bajarishgan. Ayollar cholg’u yasash maqsadida 

emas, balki kiyim tayyorlash maqsadida xayvon terisiga ishlov berganlar, so’ngra uni 

xumsimon katta yog’och kundaga quritish uchun tashlab qo’yganlar. G’orlardagi 

quruqlik va issiqlik tahsirida yog’och kundalarga terining yelimsimon moddasi 

yopishib qolishi natijasida qurishi ham tezlashgan. Oqibatda, kovak kundaga 

yopishgan teri haqiqiy nog’orasimon sas chiqarib, diqqatni jalb etgan holda urma 

cholg’u mavqeini egallab qolgan. Demak, jahon hamjamiyatining eng sevimli va 

sozlarining ilk piri hisoblangan “hog’ora”- cholg’usi ayollar tomomidan tassodifan 

paydo bo’lgan cholg’u hisoblanib, uning tarixiga 100- ming yil bo’lib o’tdi va 

morfologik genezisi tariximizda muhrlandi deyish mymkin. Xuddi shunday kiyimga 

mo’xtojlik davrida yuzaga kelgan deyish ham mumkin.O’zbekistonning Surxondaryo 

viloyati Teshiktosh g’oridan topilgan toshdagi haykalcha tasviri nog’ora 

cholg’usining Mavorounnahr zaminida ham keng qo’llanilganligidan dalolat beradi. 

Litavralar ( yunon tilidan poli- ko’p va taurea-baraban) - ma’lum balnadlikka 

ega bo’lgan urma zarbli cholg’u. Litavra mis qozon shaklida bo’lib, ustiga teri 

qoplangan. Teri vintlar yordamida tortilib yo bo’shatilib, ma’lum tovushga sozlanadi. 

Litavra tastlab Osiyo xalqlari orasida paydo bo’lib, Yevropada 15-asrda kelgan. 

Litavraning katta, o’rta va kichik turlari bor. Ular kontr oktavadan tortib birinchi 

oktavaga qadar richaklarda (kalkilar) tortilib sozlanadi. Zamonaviy Litavralar esa 

elektron havo bosimi yordamida ham sozlanadi. Notalar eshitilishiga nisbat oktava 

yuqori yoziladi. 

Simfonik orkestrda bir necha Litavralar (kamida ikkita) qo’llaniladi. Litavraning 

sozi musiqa asarining boshlang’ich qismida va kompozitorning ko’rsatishi bo’yicha 

asar o’rtalarida kelishi mumkin. Bunday holda Litavra uchun pauza berilib, sozi 

o’zgartiriladi. 

So’ngi davrda mexanizasiyalashtirilgan Litavralar qo’llanila boshlandi. 

Sozlanish jarayoni avtomatik holatda qo’l va oyoq pedal yordamida bosib yo aks 

holatigacha tushirib sozlanadi. Sozlanishida xromatik notalar aks ettirilgan misli 

termometrsimon o’rnatgich yuzidan soatsimon yo (azimut) quruviga o’xshash 

strelkalarning yurgizishida sodir bo’ladi. Misol; do, do-diyezd, re, re - diyezd va 

hokazo. Har bir nota yo diyezd, bemol ustiga strelka borgunga qadar sozlanadi. 

Ushbu juda tez sozlanish imkoniyatiga ega bo’lganiga sabab ayrim 

kompozitorlarning asarlarida 4-ham sanoqqa teng pauzadan so’ng boshqa tonallikda 

tranpozitsiyalangan asar Litavra solasi bilan boshlab berishi jarayonlari ham kam 

emas. Shu bois Litavralarning takomillashtirilgan nushalari kashf etildi. 

Asar oralig’ida Litavra boshqa pardaga sozlanishi lozim bo’lsa, partiturada 

uning partiyasi yoziladigan nota chizig’iga qisqacha P - (pauza) deb yoziladi. 

Litavra ikki tayoq yordamida chalinadi. Ushbuning uchi yumshoq qilinib 

ishlangan mato o’ramasidan iborat maxsus tayoqchalar bilan urib chalinadi. Tovushi 

katta nog’ora tovushiga o’xshash. Simfonik orkestrda Litavra yakka ijro qilishda 

qo’llanilib, pastki bas akkordlarini to’la eshitilishiga ko’maklashadi.  

Simfonik orkestr partiturasida Litavralar notasi Aerofonlar guruhidan so’ng, mis 

puflama cholg’u asboblar tagida yoziladi.  

Xullas qilib shuni aytish joyizki, nog’ora (zamonaviy mexanizasiyalantirilgani-

Litavraning avlodi) cholg’usining tarixiga 100.000 yil bo’lib o’tgan bo’lsa-da, 

an’anaviy tuzilishi o’z ergologiyasiga nisbat hozirgi kunga qadar farqiyati o’z 

muncha yo bir xillikni tashkil etadi. 

